
spurningurin er nú, um meist­
ararnir eru við at vinna støðið 
aftur, sum í fjør bar metnógv 
stig við sær. Tað fæst at vita 
sunnudagin, tá ið KÍ verður 
gestur í Gundadali.

-Fuglfirðingarnir vóru raskir, 
men hóast tað var torført, so 
eydnaðist tað at spæla okkum 
til góðar málmøguleikar. Vit 
høvdu bóltin heilt nógv, og sum 
tíðin leið, loysnaðu eftirans­
ingarnar, og vit vunnu okkum 
til einar fimm ella seks stórar 
møguleikar, og so var talan um 
fleiri støður, har talan var um 
hálvar møguleikar, sigur HB 
veteranurin Símun Samuelsen.

Hava tit nú vunnið tykkum 
til tað støðið, sum tit høvdu í 
fjør?

-Tað er torført at siga. Vit 
kunnu vera samd í, at fyrstu 
umførini var tað ikki sannfør­
andi hjá okkum, men vit hava 
fokus á at arbeiða nógv og fáa 
tað í lag aftur, sum riggaði so 
væl í fjør, og avrikið ímóti ÍF 
vísti, at tað er farið at líkjast. 
Kappingin er long, og tað ber 
altíð til at betra um spæl og 
skipan. Nú ræður tað um at 
hava fokus á rætta stað, og 

tað er, at vit skulu vera klárir 
at taka ímóti KÍ sunnudagin, 
sigur Símun Samuelsen.

HB sigurin í gjár var tann 
fyrsti í Fløtugerði síðani fyrsta 
apríl í 2013. Tá var úrslitið eisini 
2-0.

Tað vóru menn og unglingar
NSÍ – AB 5-1
Fyri fjórðu ferð á rað fór NSÍ 
í gjárkvøldið av vøllinum við 
fullari úrtøku. Samlaði mál­
munurin í teimum fýra sigrun­
um, sum eru komnir til høldar 
eftir 2-0 tapið í Klaksvík, er 
13-3. Málmaskinan er av álvara 
farin at snurra aftur, og nú er 
tað bara KÍ, sum hevur skorað 
fleiri mál enn NSÍ.

Fyri einum ári síðani tók 
Klæmint A. Olsen málmetið 
hjá Jákupi á Borg. Fyrrverandi 
B36 spælarin og núverandi B36 
venjarin átti metið, sum var 153 
mál.

Síðani hevur Klæmint A. 
Olsen støðugt lagt aftrat meti­
num. Í fjør var hann so óhepp­
in at bróta armin. Tað bar við 
sær, at hann bara var við í 22 
landskappingardystum. Kort­
ini eydnaðist tað aftur og aftur 

at leggja aftrat málmetinum, 
sum eftir lokna kapping var 
162.

Í gjárkvøldið var klassa­
munur millum NSÍ og AB. Sum 
dysturin leið kendist tað sum 
um, at tað vóru menn, sum 
spældu ímóti unglingum. NSÍ 
spælararnir vóru skjótari og 
bólttryggari enn mótstøðu­
menninir, og teir vunnu væl 
fleiri nærdystir og kappingina 
um returbóltarnar.

Fyrstu umførini var ikki 
nógv skil á fótbóltsspælinum 
hjá NSÍ. Í gjárkvøldið sást, at 
tað nú er nógv betri. Tað bar 
við sær fleiri málmøguleikar 
og fimm mál.

Petur Knudsen var sera 
eyðsýndur í vinstru. Hann 
bjóðaði av og rann ferð eftir 
ferð frá mótstøðumonnunum, 
og hann setti hol á við fínum 
frísparki. At Petur Knudsen 
tjúgu minuttir undan leikloki 
noyddist skaddur av vøllinum 
er órógvandi fyri NSÍ. Talan er 
um sama skaða í økslini, sum 
helt Peturi Knudsen burtur 
frá fótbólti í fleiri umfør fyrr 
í ár. Enn er ikki greitt, hvussu 
álvarsligan skaða talan er um.

FÓTBÓLTUR

ÍF – HB 0-2 (0-0)
0-1: Pætur J. Petersen 67.
0-2: Daniel Johansen 79.
Dómari: Lars Müller
ÍF: Petur Meinhard Magnussen – 
Dánjal Pauli Højgaard, Høgni Madsen 
(Pól Jákup Lundsbjerg, 28.), Jan Ó. 
Ellingsgaard, Andy Olsen – Frank 
Poulsen, Holgar Durhuus (Sverri 
Ellingsgaard, 75.), Karl Løkin, Ari 
Ó. Ellingsgaard -  Dánjal á Lakjuni 
(Gundur E. Petersen, 83.), Jóhan 
Petersen 
Gult kort: Andy Olsen, Pól Jákup 
Lundsbjerg, Jóhan Petersen
Venjari: Hans Jørgen Djurhuus og Kári 
Reynheim
HB: Teitur Matras Gestsson – Jógvan 
Rói Davidsen, Hørður Askham, Lasse 
Andersen, Daniel Johansen – Brynjar 
Hlöðversson (Ari Mohr Olsen, 46.), 
Tróndur Jensen – Pætur J. Petersen 
(Jógvan Skeel Nolsøe, 80.), Adrian 
Justinussen, Símun Samuelsen – 
Sebastian Pingel (Bartal Wardum, 
76.)
Gult kort: Tróndur Jensen
Venjari: Heimir Guðjónsson

NSÍ – AB 5-1 (2-0)
1-0: Petur Knudsen 2.
2-0: Klæmint A. Olsen 17.
2-1: Eli Christiansson 51.
3-1: Klæmint A. Olsen 63.
4-1: sjálvmál 71.
5-1: Klæmint A. Olsen 90.
Dómari: Kári J. á Høvdanum
NSÍ: Tórður Thomsen – Bárður J. 
Hansen, Jóhan Troest Davidsen, Oddur 
Højgaard, Pætur Hentze – Peder 
Nersveen, Jann Martin Mortensen 
(Betuel Hansen, 60.) – Búi Egilsson 
(Magnus H. Olsen, 88.), Pól Jóhannus 
Justinussen, Petur Knudsen (Jann 
Benjaminsen, 71.) – Klæmint A. Olsen
Gult kort: Pól Jóhannus Justinussen, 
Bárður J. Hansen, Búi Egilsson

Venjari: Guðjón Ꝥórðarson
AB: Sverri Petersen – Beinir 
Henriksen, Eli Christiansson, Sørin 
Samuelsen, Bjarni Skála (Jónas 
Stenberg, 72.) – Mikkjal T. Hentze, 
Bárður Olsen (Bartal Petersen, 
78.) – Tóki á Lofti (Filip í Liða, 81.), 
Bjarki Nielsen, Heri H. Mohr – Jobin 
Drangastein
Gult kort: eingin
Venjari: Sorin Anghel

10. umfar
Fríggjadagin 17. mai – dýra 
biðjudag
ÍF – Víkingur

Sunnudagin 19. mai
EB/Streymur – NSÍ
Skála – B36
HB – KÍ
AB - TB

Mánadagin 13. mai
Víkingur – EB/Streymur: Eiler Rasmussen kl. 18.00
Skála – KÍ: Jóhan Hendrik Ellefsen kl. 18.00

Máltindurin
Jóannes Bjartalíð KÍ			   7
Klæmint A. Olsen NSÍ		  7
Adrian Justinussen HB		  5
Stefan Radosavljevic TB		  5

Betri deildin støðan
LIÐ	 DS	 VD	 JD	 TD	 MF	 MÍ	 MM	 (%)	 ST.

1	 KÍ	 8	 6	 2	 0	 23	 5	 +18	 20 
2	 NSÍ	 9	 6	 1	 2	 19	 10	 +9	 19
3	 B36	 9	 6	 0	 3	 12	 9	 +3	 18 
4	 Víkingur	 8	 5	 1	 2	 17	 13	 +4	 16
5	 Skála	 8	 5	 0	 3	 13	 6	 +7	 15 
6	 HB	 9	 4	 3	 2	 15	 10	 +5	 15
7	 TB	 9	 2	 2	 5	 7	 19	 -12	 8 
8	 EB/Streymur	 8	 2	 0	 6	 9	 13	 -4	 6
9	 ÍF	 9	 1	 1	 7	 8	 21	 -13	 4 
10	 AB	 9	 1	 0	 8	 10	 27	 -17	 3

Fakta frá 9. umfari:

Og so var tað Klæmint A. Ol­
sen, sum tríggjar ferðir legði 
aftrat málmetinum, so tað nú er 
169. Tað var í eyðkenda lagnum. 
Fyrst heilfluktaði hann bóltin í 
málið eftir innlegg úr vinstru, 
so sendi hann bóltin í málið 
við høvdinum, og at enda rann 
hann frá verjuni og setti bóltin 
trygt framvið Sverra Petersen, 
sum vardi AB málið.

Eli Christiansson skoraði 
fyri AB, sum í fyrsta triðingi­
num av kappingini hevur skav­
að trý stig saman, og sum hevur 
skorað tíggju mál. AB hevur 
skorað fleiri mál enn ÍF, EB/
Streymur og TB. Trupulleikin 

er stórur í verjupartinum. Tað 
eru 27 mál farin ígjøgnum hjá 
AB. Næstflest mál eru farin 
ígjøgnum hjá ÍF (21) og so TB 
(19).

Tað varð ikki roknað við, at 
AB fór at vinna stig við Løkin 
í Runavík. Sunnudagin fær 
AB vitjan av TB, sum í fyrsta 
umfari vann 2-1 á heimavølli 
ímóti AB. Dysturin sunnudagin 
á Argjum millum AB og TB 
verður lyklauppgerð, sum tað 
hevur alstóran týdning hjá 
AB at vinna, um møguleikin at 
sleppa undan niðurflyting skal 
verða betri, enn hann í løtuni 
sær út til at vera.


